
sathoace

sathoacini na so’oalay na ’abayane ka ’iyakaynga ko tayanini no
tivalakininga ka lasyathoace itidroma kimade thoace, ’1yakay na koka’olo
ko acini ’iyakay na talyalalay ko acini.

nomaka thoacini si lakaca’eme motokoso ka thakada’ane na
takakoacane ka wadoo kelea thoace. maka sya’abake na ’apepelengane,
Kisipi laso thoace pabaithi.

kongadanane no thoacini ko taiyane ka pwa’ibo ko kaacanini si ko
acini da’anidra, thoacita ko acidra ka amaa kita ko lawmomidyane ko
taskikanini dada’ane sya thoace, nikwani iyadriyane ka patoloo ko
tasilikaanini ka ni’aigo’ane ko ta’acoavanidra ami, noma’akava’iyanenga
no kwakwavita ko acini ka amanimani kita ko kaacanidra kwakwao,
no ’ikayni na legese makocingay na va’iyane ka laso po’ibo ko da’anini
poace, ma’aka tacekecekelanenga ka ipamaamaw no thoacini, ’angiyaw ko
ta’acoavanini thoace, ana thakada’ane na sa’oalalay ka amaa ko acini ki
taominyane syace, ko lagiyagiyaginga ka lasyyace ko acini ki lamama nyane

ko laynina nyane pa’athingalane ko ta’a coavanini.

ano thoacimade ka ma’a’iela na talyalay si koka’olo, idoo kimade
tidromaa thoace, nikwani na thakada’ane ka ’iyakay no mamamaoini ko
acini, ana thoacini na sa’oalalay ka amaa ko acini ki lamami nyane
syathoace, na’abibay ka lathoace ko acini ki layninanyane, ako tayanita ka
sakabaane ka ’angiyaw kita ko taiyanita idoo kita iikodro tidromadroma

poace na i’aacita no pakaolita ka wadripolo kita ko saakakai ta sakabaane.

